
Staðgreiðsla opinberra gjalda. Mál 372, þskj. 418. Umsögn ríkisskattstjóra.

Vísað er til bréfs Efnahags- og viðskiptanefndar Alþingis, dags. 21. nóvember sl., þar sem 
ríkisskattstjóra var sent til umsagnar frumvarp til laga um breyting á lögum nr. 45/1987 um 
staðgreiðslu opinberra gjalda, málsnr 372, þskj. 418. I frumvarpinu eru lagðar til breytingar á 
nokkrum greinum laganna.

12. gr. frumvarpsins er lagt til að skrá, sem sýnir greiðslustöðu launagreiðenda verði flutt til 
Fjársýslu ríkisins. Er það eðlilegt og fellur að tilgangi frumvarpsins. I 2. málslið er gert ráð 
fyrir að Fjársýslunni sé veitt heimild til könnunar á skattskilum. Við nánari athugun virðist 
þessi málsliður óþarfur og er ekki í samræmi við eðlilega stjórsýslu á sviði skattamála og er 
því lagt til að 2. málsliður greinarinnar verði felldur niður.

I 3. gr. eru lagðar til breytingar sem snerta útreikning dráttarvaxta vegna vanskila á 
staðgreiðslu. Er lagt til að dráttarvextir verði reiknaðir sem dagvextir í stað mánaðarvaxta. 
Einnig er í frumvarpsgreininni gert ráð fyrir að upphafstímamark vaxta verði miðað við 
gjalddaga hafi ekki verið greitt á fyrsta degi næsta mánaðar eftir eindaga. Gjalddagi 
staðgreiðsluskila er 1. hvers almanaksmánaðar og eindagi 15 dögum síðar. Þetta fyrirkomulag 
er til samræmis við töku dráttarvaxta á öðrum sviðum viðskipta.

Rétt er að benda á það að samkvæmt gildandi lögum reiknast svokallað Álag 1 fyrstu 10 
dagana sem liða eftir að greiðslufall hefur orðið á eindaga. Reiknast þannig 1% af gjaldskyldri 
fjárhæð fyrir hvem dag sem líður eftir eindaga, að hámarki 10% af gjaldskyldri fjárhæð. Hafi 
síðan ekki verið greitt fyrsta dag næsta mánuðar eftir eindaga reiknast svokallað álag 2, sem 
er jafnhátt dráttarvöxtum. Með öðrum orðum þá hefur álagi 1 og álagi 2 aldrei verið beitt 
samtímis. Sú breyting sem lögð er til í frumvarpinu að dráttarvextir séu reiknaðir sem 
dagvextir er í sjálfu sér eðlileg og samýmist almennum viðurlögum við vangreiðslu. 
Rikisskattstjóri vill þó leyfa sér að vekja athygli á þeirri íþyngjandi breytingu sem felst í 
hinum breytta upphafstíma á útreikningi álags tvö, sem þýðir í reynd að dráttarvextir byrja að 
reiknast mánuði fyrr en hingað til.

Hefur ríkisskattstjóri engar aðrar efnislegar athugasemdir fram að færa varðandi frumvarpið.

